
(മത്സ്യബന്ധനം - സാമൂഹ്യനീതി വകുപ്പ് മന്ത്രി)

(എ)  തിരുവനന്തപുരം മുതലപ്പൊഴിയിൽ നിരന്തരം മത്സ്യബന്ധന യാനങ്ങൾക്ക് അപകടങ്ങൾ

ഉണ്ടാകുന്നതും മത്സ്യത്തൊഴിലാളികൾക്ക് ജീവൻ നഷ്ടപ്പെടുന്നതും പരിക്കേൽക്കുന്നതും ഉപകരണങ്ങൾ

നശിക്കുന്നതും ശ്രദ്ധയിൽപെട്ടിട്ടുണ്ടോ; വിശദമാക്കാമോ;

മറുപടി:          ഉണ്ട്. മുതലപ്പൊഴി മത്സ്യബന്ധന തുറമുഖത്തിന്റെ തെക്ക് ഭാഗത്ത് നിന്നുള്ള മണൽ

നീക്കം അനിയന്ത്രിയമായതുകാരണം അഴിമുഖത്തും ചാനലിലും വലിയതോതിൽ മണ്ണ് അടിഞ്ഞ്

അപകടങ്ങൾ സംഭവിക്കുന്ന സാഹചര്യത്തിൽ    പൂനെ ആസ്ഥാനമായുള്ള

സെൻട്രൽ    വാട്ടർ    ആൻഡ്    പവർ    റിസർച്ച്    സ്റ്റേഷൻ (CWPRS)-നെ ചുമതലപ്പെടുത്തി പഠനം

പൂർത്തിയാക്കുകയും ടി പഠന റിപ്പോർട്ട് പ്രകാരമുള്ള   തെക്കേ പുലിമുട്ടിന്റെ നീളം 420 മീറ്ററിൽ നിന്ന്

840 മീറ്ററായി വർധിപ്പിക്കുന്ന പ്രവൃത്തി നിലവിൽ നടന്നുവരുന്നുണ്ട്. പ്രവൃത്തിയുടെ ഭാഗമായി  പുലിമുട്ട്

220 മീറ്റർ നീട്ടിയപ്പോൾ തന്നെ ജൂൺ, ജൂലൈ മാസങ്ങളിൽ മത്സ്യത്തൊഴിലാളികൾക്ക് സുഗമമായി

മത്സ്യബന്ധനത്തിന് പോകാൻ സാധിച്ചിരുന്നു. കൂടാതെ  മൗത്തിലും ചാനലിലും അടിഞ്ഞുകൂടിയ  മണ്ണ്

നീക്കം ചെയ്യുന്നതിനായി    മുതലപ്പൊഴി ഹാർബർ മൗത്തും ചാനലും ഡ്രെഡ്ജിംഗ് ചെയ്യുന്ന

പ്രവൃത്തികൾ NHAI  മുഖേന നടപ്പിലാക്കുന്നതിനുള്ള നടപടി സ്വീകരിച്ചുവരുന്നു. ഡ്രെഡ്ജിംഗ് പുലിമുട്ട്

നിർമ്മാണം 840 മീറ്റർ പൂർത്തീകരിക്കുന്നതോടെ ഹാർബറിൽ യാനങ്ങൾ സുരക്ഷിതമായി

പ്രവേശിക്കുന്നതിന് സാധിക്കുന്നതാണ്.

    മുതലപ്പൊഴി ഹാർബറിന്റെ സുരക്ഷ വർദ്ധിപ്പിക്കുന്നതിന്റെ ഭാഗമായി തെക്കേ പുലിമുട്ടിന് സമീപം

മുതലപ്പൊഴി അഴിമുഖത്തും ചാനലിലും 24 മണിക്കൂറും നിരീക്ഷണം നടത്തുന്നതിന് മറൈൻ

എൻഫോഴ്സ്‌മെന്റ്, കോസ്റ്റൽ പോലീസ് എന്നിവർക്ക് സൗകര്യമൊരുക്കിയിട്ടുണ്ട്.

        ഇതോടൊപ്പം റിമോട്ട് കൺട്രോൾ ഉപയോഗിച്ച് പ്രവൃത്തിക്കുന്ന ഒരു ബോയയും മൂന്ന് റിങ്ങ്

ബോയകളും സജ്ജീകരിച്ചിട്ടുണ്ട്. തെക്കു വടക്കു പുലിമുട്ടുകളിൽ അടിയന്തിര സാഹചര്യത്തിൽ

ഉപകരിക്കുന്നതിനായി 17 ബോയകൾ കയറിൽ ബന്ധിപ്പിച്ചു സ്ഥാപിച്ചിട്ടുണ്ട്. കൂടാതെ പെരുമാതുറ

പാലത്തിൽ അടിയന്തിര ഘട്ടങ്ങളിൽ അപകട മുന്നറിയിപ്പ് നൽകുന്നതിനുള്ള ചുവന്ന ലൈറ്റുകളും

സ്ഥാപിച്ചിട്ടുണ്ട്. അടിയന്തിര ഘട്ടങ്ങളിൽ മത്സ്യ തൊഴിലാളികൾക്ക് അപായസൂചന

നൽകുന്നതിനായുള്ള വാണിംഗ് സൈറൺ സംവിധാനവും പെരുമാതുറയിൽ സ്ഥാപിച്ചിട്ടുണ്ട്.



(ബി)  കഴിഞ്ഞ 10 വർഷമായി മുതലപ്പൊഴിയിൽ ഉണ്ടായ അപകടങ്ങളെക്കുറിച്ചും മരണങ്ങളെക്കുറിച്ചും

നാശനഷ്ടങ്ങളെക്കുറിച്ചുമുള്ള വിശദാംശം ലഭ്യമാക്കാമോ;

മറുപടി:     കഴിഞ്ഞ 10 വർഷത്തിനിടയിൽ (2016-2026) മുതലപ്പൊഴിയിൽ മത്സ്യബന്ധനത്തിനിടെ

ഉണ്ടായ അപകടങ്ങളിലായി 35 മത്സ്യത്തൊഴിലാളികൾ മരണപ്പെട്ടിട്ടുണ്ട്. 2021 മുതൽ ആകെ 41

യാനങ്ങൾ അപകടത്തിൽ പെട്ടിട്ടുണ്ട്. കഴിഞ്ഞ 10 വർഷത്തിനിടയിൽ 32 യാനങ്ങൾക്ക് നാശനഷ്ടം

സംഭവിച്ചതായി റിപ്പോർട്ട് ചെയ്തിട്ടുണ്ട്.

(സി)  നിരന്തരം ഇങ്ങനെ അപകടങ്ങൾ ഉണ്ടാവാനുള്ള കരണങ്ങളെക്കുറിച്ചു് എന്തെങ്കിലും പഠനം

നടത്തിയിട്ടുണ്ടോ; അപകടങ്ങളെ ചെറുക്കുന്നതിനായി പുലിമുട്ട് നിർമ്മിക്കുന്നത് അടക്കമുള്ള പരിഹാര

മാർഗ്ഗങ്ങൾ അടിയന്തരമായി സ്വീകരിക്കുമോ; വ്യക്തമാക്കാമോ?

മറുപടി:         മുതലപ്പൊഴി ഹാർബറിന്റെ പ്രശ്നങ്ങൾക്ക് ശാശ്വത പരിഹാരത്തിനായി പുലിമുട്ടിന്റെ

രണ്ടാംഘട്ട നവീകരണത്തിന് സർക്കാർ പൂനെ ആസ്ഥാനമായുള്ള

സെൻട്രൽ  വാട്ടർ  ആൻഡ്  പവർ  റിസർച്ച്  സ്റ്റേഷൻ (CWPRS) -നെ നിയോഗിക്കുകയും CWPRS-ന്റെ

പഠന റിപ്പോർട്ട് നാഷണൽ ഇൻസ്റ്റിറ്റ്യൂട്ട് ഓഫ് ഓഷൻ ടെക്നോളജി    തുടർ പഠനങ്ങൾക്ക്

വിധേയമാക്കുകയും തുടർന്ന് കേന്ദ്രസർക്കാരും പരിശോധിച്ചതിനുശേഷമാണ് PMMSY പദ്ധതിയില്‍

ഉള്‍പ്പെടുത്തി 177.00 കോടിയുടെ ഭരണാനുമതി നൽകിയിരിക്കുന്നത്.    മത്സ്യത്തൊഴിലാളികൾ

പുലിമുട്ടിന്റെ അലൈൻമെന്റ് സംബന്ധിച്ച് ആശങ്കകൾ ഉന്നയിക്കുകയും ഇതേ തുടർന്ന് CWPRS

ഉദ്യോഗസ്ഥർ 09/07/2026-ൽ  ഹാർബറിന്റെ പുലിമുട്ട് സന്ദർശിച്ച് നിർമ്മാണ പ്രവർത്തനങ്ങൾ പഠന

റിപ്പോർട്ട് പ്രകാരമാണെന്ന് ഉറപ്പ് വരുത്തിയിരുന്നു. സർക്കാരിന്റെ പ്രത്യേക അഭ്യർത്ഥന മാനിച്ച്

CWPRS കൂടാതെ NCCR മുൻ മിഷൻ ഡയറക്ടർ മുതലപ്പൊഴി ഫിഷിംഗ് ഹാർബർ സന്ദർശിച്ചു CWPRS

ന്റെ ഡിസൈൻ പര്യാപ്തമാണന്നും പുലിമുട്ടിന്റെ നിർമ്മാണം പൂർത്തീകരിക്കുന്നതോടുകൂടി മുതലപ്പൊഴി

ഹാർബറിലെ പ്രശ്നങ്ങൾ പരിഹരിക്കപ്പെടുന്നതാണെന്നും അഭിപ്രായപ്പെട്ടിരുന്നു. നിലവിലെ

നിർമ്മാണ പ്രവൃത്തികൾ പൂർത്തീകരിക്കുന്നതോടുകൂടി ഹാർബറിൽ യാനങ്ങൾ സുരക്ഷിതമായി

പ്രവേശിക്കുന്നിന് സാധിക്കുന്നതാണ്.

സെക്ഷൻ ഓഫീസർ

